
SAOPŠTENJE ZA JAVNOST

Jugoistočna Evropa bi trebala na najbolji način iskoristiti potencijal svog geografskog položaja za prenos energije, rekao je generalni sekretar RCC-a u Pragu  
PRAG/SARAJEVO, 24. oktobar/listopad 2008. godine – Vlade zemalja Jugoistočne Evrope trebale bi osmisliti međudržavne projekte iz sektora energetike kako bi povećale energetsku infrastrukturnu povezanost unutar regije i na najbolji način iskoristile geoekonomski potencijal za puteve prenosa iz energetskih izvora preko Jugoistočne prema Zapadnoj Evropi, rekao je generalni sekretar Vijeća za regionalnu suradnju (RCC), Hido Biščević, na dvodnevnom Evropskom energetskom forumu koji završava danas u Pragu.   
Generalni sekretar Biščević obavijestio je učesnike Foruma o umrežavanju RCC-a sa vladama zemalja Jugoistočne Evrope i Evropskom komisijom na polju izrade međudržavnih projekata, naročito u oblasti energetike, koji će se finansirati kroz Višekorisnički program Instrumenta za predpristupnu pomoć (IPA) Evropske unije. 
Učesnici su također razgovarali o mogućem uticaju trenutne finansijske krize na interesovanje za ulaganje u sektor energetike, uključujući područje Jugoistočne Evrope. Naglasili su potrebu za snažnijim zajedničkim nastupom zemalja regiona prema dobavljačima energije, uključujući i mogućnost uspostavljanja regionalne energetske berze. 
Forum, kojeg su organizirali predstojeći predsjedavajući EU-a, Češka Republika, i nevladina organizacija Ano pro Evropu, okupio je visoke vladine službenike i stručnjake iz oblasti energetike, koji su između ostalog razgovarali i o evropskim energetskim izazovima, trans-evropskim energetskim mrežama, politici zaštite okoliša i energetskoj sigurnosti.  
_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
______________________________________________________________________________________

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

